
                   broj 1

TEMA BROJA: ODNOS PREMA RATNIM ZLOČINIMA I SUDU U HAAGU 

I Bosna i Hercegovina

1. Odjel za ratne zločine Suda BiH 

PRAVDA U BIH IZLAZI IZ LAVIRINTA POLITIKE?
Dušan Babić
Efikasnost i racionalnost bili su ključni motivi odluke o uspostavljanju Odjela za ratne zločine pri Sudu BiH, uključujući i Specijalni odjel glavnog tužioca za BiH, što je sve formalno ustanovljeno marta ove godine. Po strukturi, Odjel za ratne zločine djeluje u tri odsjeka u prvoj instanci, plus apelacioni odsjek. Sve odsjeke sačinjavaju po dva inostrana i jedan domaći sudija. Ovaj mandat je planiran na pet godina, nakon čega bi suđenja za ratne zločine prešlo u nadležnost isključivo domaćih sudija.

2. Tretman ratnih zločina u bh medijima 

SAVLADAVANJE PROŠLOSTI I ULOGA MEDIJA
Zoran Udovičić

Generalni zaključak je da mediji u Bosni i Hercegovini posvećuju značajnu pažnju problematici ratnih zločina počinjenih tokom zadnjeg rata u bivšoj Jugoslaviji. Ovo više nije tabu tema ni za one medije koji su nakon rata ćutali o počinjenim zločinima, negirali ih ili ih pripisivali isključivo «drugoj» strani. Međutim, reagovanja javnosti, koja se često prelamaju kroz medije, pokazuju da svijest o uzrocima, veličini i tragičnim posljedicama zločina, kao i značaju njihovog procesuranja nije potpuno razvijena. Mediji kao dio javnosti, i sami u demokatskoj i profesionalnoj tranziciji, ne mogu se uvijek dovoljno snažno oduprijeti različitim kontroverzama kojima je zahvaćeno postkonfliktno vrijeme, uključujući političke i druge pritiske i vlastite navike, nesnalaženja i nedoumice. 

II Hrvatska 
1. Intervju s Žarkom Puhovskim, profesorom  na Filozofskom fakultetu u Zagrebu i predsjednikom Hrvatskog helsinškog odbora (HHO)  

ODNOS PREMA RATNIM ZLOČINIMA OBILJEŽAVA POLITIČKI PRAGMATIZAM
Stojan Obradović 

Za razliku od nedavne homogenizarnosti javnost je danas značajno podijeljena kada je u pitanju odnos prema ratnim zločinima, ali to nije doprinijelo jasnijim i moralnijim stavovima. Većina (od običnih građana do najviše politike) se prema ratnim zločinima još uvijek opredjeljuje pragmatično i tek će neke nove generacije moći postaviti prava pitanja i potražiti prave odgovore oko ratnih zločina koji su počinjeni u sukobima na području bivše Jugoslavije  uključivo i pitanja kolektivne  odgovornosti.  U tome je i uloga haaškog suda relativno ograničena i njegova primarna funkcija bilo je uvođenje kakvog takvog pravnog reda  što političke strukture sukobljenih država nisu bile u stanju osigurati. A za budući razvoj događaja od presudne važnosti nisu razvikani slučajevi ratnih zločina, već da se pokaže kako domaće sudstvo općenito može korektno funkcionirati i kada su u pitanju brojni, manje poznati zločini koji su počinjeni u toku rata, smatra prof. Puhovski.
2. Intervju s Ivom Josipovićem, profesorom na Pravnom fakultetu u Zagrebu i članom  Savjeta za suradnju s haaškim Tribunalom Vlade RH

HAAG SE VRAĆA KUĆI
Goran Vežić

Ivo Josipović kaže da osim postupaka u kojima je u Haagu podignuta optužnica i kakvih vjerojatno neće biti puno više od dva-tri, hrvatsko će pravosuđe od Haaga dobiti i opsežnu dokumentaciju u kojoj su vođene istrage, ali nije podignuta optužnica zbog niskog ranga osumnjičenika ili drugih okolnosti koje zločin čine nedovoljno teškim da ga procesuira Haag. Istragu će dovršiti ili ponovo provesti hrvatska tijela kaznenog progona.
Ovaj ugledni stručnjak za međunarodno kazneno pravo kaže i da u predmetima ratnih zločina hrvatsko pravosuđe danas ipak nije ono od pred pet, deset ili više godina. Ako se ipak dogode Vrhovni sud je korektiv farsičnih procesa, kaže Josipović.

III Srbija i Crna Gora 
1. Intervju sa Sonjom Biserko, predsednicom Helsinškog odbora za ljudska prava u Srbiji (HOPS)
SRBIJA NE RAZLIKUJE DOBRO OD ZLA
Dinko Gruhonjić

U Srbiji je došlo do pomaka u odnosu prema ratnim zločinima,jer sada i srpska strana priznaje da je bilo ratnih zločina i da njih treba procesuirati, ali se insistira na priči da su ti zločini činjeni podjednako na svim stranama. Nema snage da se unutar zemlje pokrene pitanje odgovornosti za zločine i da se kroz kažnjavanje zločina uspostavi moralna vertikala, koja je potpuno uništena. Suština je da nama u Srbiji nedostaje osnovni odnos prema zlu i dobru. 

Međunarodna zajednica nije uradila dovoljno da pomogne Srbiji da se obračuna s radikalnim nacionalizmom, pa se može reći da je Srbija, nakon 20 godina postojanja tog radikalnog nacionalizma, temeljno uništena. Kao takva, ona ne može u evropske integracije, ima kamen oko vrata, ušančila se, učaurila …

U ovom momentu, Srbija je glavna opstrukcija pomirenja u regionu, jer nije sposobna da se pozicionira u odnosu prema prošlosti. A kada se ona bude pozicionirala, to će relaksirati celi region i onda će možda dijalozi i normalizovanje ići mnogo lakše i ozbiljnije. 

2. 


UBICE SLOBODNO ŠETAJU MEĐU NAMA 

Dinko Gruhonjić 

Srbija je teritorija koja ima najviše ubica po glavi stanovnika. Vladajuće strukture u Srbiji, kao i ostali formalni i neformalni krugovi moći, pokušavaju da kod građana izazovu “kolektivnu amneziju”, kako bi elite ostale nekažnjene za pripremu terena za ratove. 

S druge strane, pravnici tvrde da Srbija ima sudije koje su sposobne da kompetentno vode postupke za ratne zločine koje će domaćem pravosuđu ustupiti Haški tribunal. Međutim, na te sudije i sudove biće pritisaka sa svih strana kako bi se procesi opstruirali. A sudije u Srbiji, na žalost, nisu imune ni na pritiske, i da zlo bude veće, u pojedinim slučajevima ni na korupciju. 

Na meti kritike su i mediji koji o suđenjima za ratne zločine izveštavaju šturo i nedovoljno. Poseban problem je u tome što su u prvom planu medija neprestano optuženi ili već osuđeni za ratne zločine, a retko ili gotovo nikad - žrtve tih zločina.
______________________________________________________________________________

23.12. 2005.

TEMA BROJA: ISTRAŽIVANJE NEDAVNE PROŠLOSTI
I Bosna i Hercegovina

1. Pozadina i smisao naših animoziteta 

O ZADNJEM RATU, PA ČAK I CJELOKUPNOJ PROŠLOSTI, NEMA SAGLASNOSTI


Dušan Babić  


Rijetki su skupovi gdje se susretnu naučnici iz dvije sfere – one tvrdo nacionalne i one istinski liberalne. A one imaju, nažalost, znatno drugačije političke, pa često i naučne vizure. 
Kao polazna premisa nužna je saglasnost kako apsolutna istina jednostavno ne postoji, te kako je ono čemu težimo, a defnišemo kao istina – uslovljeno i kontekstualno.

2. Nema relevantnih naučnih rasprava o ratu u BiH 

ČEKAJU SE NOVE, NEISPOLITIZIRANE SNAGE


Amir Sužanj


“Dobrim dijelom i intelektualci su krivi za ovakvo društveno stanje ili bolje reči za sam rat. Oni su ga dobrim dijelom programirali i bili njegovi zastupnici i inicijatori u teorijskom smislu, dok su ga drugi proveli u praksi. S obzirom da danas postoje bar tri istine sa tri strane, ne postoji volja da se razgovara sa naučnog aspekta, na osnovu stvarnih činjenica i pokazatelja. Cijela priča je još u ideološkoj ravni. To potvrđuje da u prvom redu intelektualci u svojoj osnovnoj orijentacionoj formi, nisu spremni da se suoče sa istinom. U takvom ambijentu teško je to očekivati od političara, a pogotovo od običnih građana, koji nemaju dovoljno informacija o stanju, uzrocima i osnovnim idejama rata”, kaže sarajevski profesor Salih Fočo.

II Hrvatska 
1. Intervju s dr. Igorom Graovcem, znanstvenim suradnikom Hrvatskog instituta za povijest

DRŽAVU DRŽATI DALJE OD MRTVIH


Goran Vežić


Istraživanja ljudskih gubitaka uvijek su popraćena miješanjem politike. Zato ona nisu nikada ni okončana na istinski znanstveni načini niti je obavljen civilizacijski dug prema žrtvama i stradalnicima u ratovima koji su se na području bivše Jugoslavije dogodili u prošlom stoljeću. 


Politika se usuđuje i definirati ono što istraživači u Hrvatskoj tek trebaju ustvrditi: svojstva Domovinskog rata, cjelinu zbivanja i sve ono što smo mi doživjeli od drugih, kao i sve ono što smo mi počinili drugima. I tu je unijela zabunu, posebice u dijelu koji se odnosi na hrvatski odnos spram BiH, pa sada to mora ispravljati.

2. Intrevju s dr. Tvrtkom Jakovinom, profesorom suvremene povijesti na Filozofskom

    fakultetu u Zagrebu 

ISTINA SE NEĆE MOĆI PRIKRITI


Stojan Obradović 


Za objektivnu interpretaciju naše novije povijesti nužna je veća vremenska distanca i dostupnost  različitih arhivskih i drugih izvora. Međutim, naša povijesna istraživanja u velikom su zaostatku i mi još nismo znanstveno obradili ni neka druga važna područja značajna za bolje razumijevanje aktualnih zbivanja kao što je to npr. 1971. godina, odnosno tzv. Hrvatsko proljeće.


Iako se nakon 2000. godine stvara povoljnija društvena klima koja pogoduje i objektivnijim istraživanjima, hrvatsku historiografiju još uvijek obilježava činjenica da se dio povjesničara stavlja u službu obrane tzv. nacionalnih interesa, a ne istine. No, iluzorno je očekivati da se istina može prikriti, ali njeno "odgađanje" izuzetno šteti hrvatskom društvu, smatra prof. Jakovina. 

III Srbija i Crna Gora 

1. Intervju s direktorkom Istorijskog arhiva Beograda dr. Brankom Prpom

ZAŠTO NEMA DOVOLJNO ISTRAŽIVANJA BLISKE ISTORIJE

Slobodan Šorak

Kad jedna institucija proizvede dokumenta koja se odnose na poremećaj celih društava kakav je rat, onda su to dokumenta koja postaju dostupna institucijama tek posle istorijske distance. Prema tome, mi još ne možemo da istražujemo raspad jugoslovenske države koji je počeo krajem 80-tih i početkom 90-tih godina prošlog veka.

Jugoslovenski rat će biti zanimljiv za istoričare, pre svega, zato što ima vrlo izraženu međunarodnu dimenziju. To je evropski događaj, to je svetski događaj. Mnogo knjiga je dosad objavljeno o jugoslovenskom ratu. Ali, sve su to izvori drugog reda, sve su to svedočenja ljudi koji su tuda prolazili, pa su opservirali, pa su kazivali svoja mišljenja. A na dokumenta ćemo morati da sačekamo još 30 – 50 godina.

2. Zašto nema dovoljno istraživanja bliske istorije i je moguća nekontroverzna interpretacija  krvavog raspada SFRJ?

LICEM U LICE

Tatjana Novčić Matijević

Ako bi istoričar danas promišljao krupnu  temu kakva je raspad SFRJ, onda bi bio bliži politici nego nauci, jer nema još pouzdanih dokumenata za naučno propitivanje bliske prošlosti.

Spoljni faktor u raspadu Jugoslavije je nesporan, a istoričari još nemaju uvid u dokumentaciju. Isto tako, kada je reč o unutrašnjem faktoru, mnoga poverljiva dokumenta su još nedostupna.

Istoričari se trude da dobiju dokumenta sa svih strana-učesnica u raspadu SFRJ. Ako se prihvati samo jedna strana, može se desiti da se, za nekoliko godina, vidi da smo u žestokoj zabludi. Ako istoričari upadnu u tu zamku, neminovno će u nju povući i ostali deo javnosti.

______________________________________________________________________________

19. 01. 2006.










broj 3

TEMA BROJA: CIJENA RATA
I Bosna i Hercegovina

1.  



BEZ KONKRETNIH BROJKI

Amir Sužanj

Ma koliko to neljudski zvučalo, prava konfuzija kada je riječ o broju žrtava rata u Bosni i Hercegovini u velikoj mjeri je vještački stvorena. Podaci o ubijenim i danas su vrlo pogodna tema za dnevnopolitička manipuliranja, pogotovo među pojedinim političkim snagama koje su i danas na vlasti, a u suštini predstavljaju samo loše prikrivene strukture koje su kreirale i vodile rat. Tako se čak i u ovom vremenu pominju veoma raznoliki brojevi žrtava, uglavnom prema potrebama u političkim razračunavanjima i u procesima prikupljanja podrške glasača. 

2. 




KOLOPLET ZLA

Dušan Babić

Pretvaranje konstitutivnih naroda u faktičke manjine je takođe skupa cijena ovog rata. A sve to prati svakodnevno kršenje temeljnih ljudskih prava. Pod predtekstom demokratizacije društva, agresivni politički klerikalizam sve više uzima maha. U neprirodnoj sprezi s političarima, zavađaju se narodi, pothranjuje mržnja i ksenofobija, produbljuju etničke i nacionalne frustracije, stvarajući najmanje poželjan ambijent predpolitičkog društva.

II Hrvatska 
1. Intervju s Ozrenom Žunecom, profesorom sociologije na Filozofskom fakultetu u Zagrebu

SOCIJALNE I POLITIČKE ŠTETE VEĆE SU NEGO MATERIJALNE

Stojan Obradović

Premda se materijalne štete koje je hrvatsko društvo pretrpjelo u proteklom ratu mjere desecima milijardi dolara, one su, smatra prof. Žunec, ipak sekundarni problem. Socijalne i političke posljedice i štete koje je ostavio rat puno značajnije i dugotrajnije djeluju na ljude i društvo. Hrvatsko poslijeratno društvo puno je frustracija, a obilježava ga i svojevrsni nihilizam koji nije samo posljedica rata već niza negativnosti koje su se u društvu zbivale iza "kulisa" rata. U tim okolnostima, poseban problem je i činjenica da hrvatske političke elite ne znaju i ne uspijevaju pokrenuti pozitivnu društvenu energiju, te ukupni društveni oporavak, razvoj i put u europsku budućnost negativno obilježavaju pasivnost i fatalizam. 

2. 




PUCAJU MINE, ALI I LJUDI


Goran Vežić


Rat u Hrvatskoj još uvijek traje u novinskim crnim kronika. U njima su vijesti o minama iz rata koje pucaju, ali i o ljudima iz rata koji "pucaju". Dok je u ratu poginulo sedam i po tisuća hrvatskih vojnika, u miru ih se ubilo tisuću i po! Za nastavak rata deset godina nakon njegova kraja oružja ima dovoljno - početkom ovog desetljeća policiji su građani dobrovoljno predali oružja dovoljnog za naoružavanje tri - četiri brigade.

III Srbija i Crna Gora 

1. 



KOLIKO NAS KOŠTA RAT?

            Goran Svilanović, predsedavajući Prvog radnog stola Pakta za stabilnost jugoistočne Evrope

            Rat nas košta neprocenjivo. I nikad neće prestati da nas košta. Na tu, neprocenjivu cenu rata treba dodati i cenu nedovršenog mira. U kojem, na žalost,  ne postanu svi generali ni nakon bitke. A mnogi drugi to ostanu, uprkos porazu koji su pretrpeli i zločinu koji su dopustili. Oni i dalje vode ozbiljan tinjajući rat protiv svih onih koji bi da rane zacele, koji bi da se vinovnici kazne, protiv svih koji žele prekid sa strukturama i mehanizmima koji su do rata doveli.

Teško je usled tog tinjajućeg sukoba da, ovako umorni i razbijeni, uopšte i shvatimo kako izgledaju region i svet u koji hoćemo da se vratimo. Treznimo se sporo u društvu koje ponovo počinje da liči na ono koje je bilo rasad sukoba. Potreban nam je novi politički pristup koji će definisati nove državne interese, a pre svega ih pomeriti sa apstraktnih ili zastarelih pojmova integriteta i suvereniteta ka interesima građana. Novi Ustav. Novi identitet. I Srbije i regiona. To je i jedini način da ublažimo posledice svih pogrešnih politika iz nedavne prošlosti, koje dolaze za naplatu.

2. 
PROJEKTANTSKE GREŠKE ILI LUKAVSTVO NACIONALISTIČKIH UMOVA

Zlatibor Vučinić


Ratničkom razrešenju jugoslovenske državne krize prethodile su žestoke konfrontacije nacionalnih političkih elita oko ključnih pravaca društvenih promena. Slobodan Milošević, kao vodeća politička ličnost Srbije, upozorava 1990. godine: "Na dnevnom redu nije diskusija, na dnevnom redu je istorija’’. Dramatični događaji u Hrvatskoj, Bosni i Hercegovini i Srbiji i Crnoj Gori pokazali su, osim ostalog, da su vladajuće nacionalističke oligarhije uspele da razbiju i najmanje čestice civilnog društva.


Svi ratovi u kojima Srbija ’’nije učestvovala’’, a koji su završeni jedinim sukobom na njenoj teritoriji, onim na Kosovu i NATO bombardovanjem, ostavili su posledice za čije je otklanjanje potrebno bar dvostruko vreme od onog u kojem su nastajale: prema zvaničnim podacima Izvršnog Veća Vojvodine, privreda Pokrajine je u 2004. godini zabeležila nivo od 49,9 odsto u odnosu na privredni rast iz 1989. godine. 

Petnaest godina namenjenih razvoju ’’iskoristili’’ smo da prepolovimo jednom već dostignuti stepen razvoja.

______________________________________________________________________________

09. 02. 2006.

TEMA BROJA: RELIGIJA I NOVA  DRUŠTVENA STVARNOST
I Bosna i Hercegovina

1. Etnonacionalizam i kler u post-dejtonskoj BiH 

SEKULARIZAM NEMA ALTERNATIVU

Dušan Babić

Zalaganje za sekularnom državom nipošto ne znači povratak na državni ateizam i slične forme državne organizacije. Jednostavno, sekularizam sa elementima laiciteta francuska tradicije, predstavlja formulu najprimjereniju bh. specifičnoj konstituciji i konstelaciji.

2.  



TRANZICIJSKO POZICIONIRANJE

Mirsad Bajtarević

“Crkve i vjerske zajednice u BiH uglavnom se bave svojim problemima, nastoje povratiti davno konfiskovanu imovinu i održati organizaciju i funkcioniranje. Ovdašnje religije, koje su doduše puno učinile u humanitarnom dijelu u okviru Merhameta, Caritasa i Dobrotvora, nisu učinile potrebno da bi se što više organiziranih osoba, ali i pojedinaca vjernika zalagalo za opće, univerzalne i globalnih vrijednosti. Oni još uvijek govore samo o pravima pripadnika svoje religije i svoje vjerske zajednice “ – kaže Fra Marko Oršolić, navodeći da bi neki pozitivni uticaj bio veći kada bi se svi uistinu angažirali i stvarali nevladine organizacije koje se bore za ljudska prava, prava žena i djeteta, te za proširivanje ljudskih sloboda. 

II Hrvatska 
1. Intervju sa sociologom religije i profesorom emeritusom  Sveučilišta u Splitu dr. Srđanom

    Vrcanom 

RELIGIJSKE PROMJENE VIŠE SU POLITIČKI  NEGO VJERSKI UVJETOVANE

Stojan Obradović

Konfesionalnu i religijsku situaciju suvremenog hrvatskog društva  obilježavaju u posljednjih deceniju - dvije snažne promjene. Nažalost te promjene nisu nastupile kao posljedice  dominantno vjerskih i slobodno izabranih ponuda  već pod izravnim i odlučujućim utjecajem politike. To znači da su bile politički poželjne, djelom  programirane pa zatim i politički i iznuđene. U Hrvatskoj je ( a gotovo identično u Srbiji )  u devedesetim godinama  došlo do izrazite političke instrumentalizacije religije na fonu radikalnog nacionalizma   a to znači  da su se vladajući hrvatski nacionalizam  i hrvatsko katoličanstvo  međusobno prožimali i jačali  što je  dominantno obilježilo i religijsku obnovu u hrvatskom društvu. 

2. 



MANASTIR NIJE SAMO STAN

Goran Vežić

Hrvatska politika i katolička crkva u Hrvatskoj su slične - dok njihovi vrhovi poput predsjednika ili premijera, odnosno kardinala i nadbiskupa, deklarativno zagovaraju uspostavljanje komunikacija i suradnje između većinskog i manjinskog naroda, većinske i manjinskih vjerskih zajednica, do tad se takove inicijative tope na nižim razinama.  Tako se u Imotskoj krajini lokalne vlasti suprostavljaju gradnji pravoslavnog manastira premda država - koja je izdala lokacisjku dozvolu - nema ništa protiv toga.

III Srbija i Crna Gora 

1. 




KLERIKALIZAM U SRBIJI

Miroslav Keveždi

Klerikalizam znači vladavinu crkve nad državom, a to je u Srbiji daleko od političke stvarnosti. Retko ko se poziva na Boga, retko ko veruje, kao što veruje duboki vernik, da sve što se dešava u svetu proizilazi iz Boga. Nijedan naš političar se na tako nešto ne poziva. Doduše, potpunog klerikalnog sistema, praktično, nema nigde u svetu. Ali, mi uvek možemo da napravimo neko čudo i da napravimo klerikalni sistem sui generis, koji je samo naš, nacionalan, patriotski.

Druga vrsta klerikalizacije, koju neki teoretičari nazivaju ’’horizontalnom klerikalizacijom’’, u Srbiji uzima toliko maha da se može govoriti o ozbiljnom društvenom problemu: političari su dopustili da crkva postane isključivo politička snaga, koja ima ulogu vrhovnog ideološkog arbitra.

Većina stručnjaka se slaže da klerikalizacije u klasičnom smislu danas u Srbiji nema. Međutim, u godinama kada se rešava problem statusa Kosova i opstanka zajedničke države Srbije i Crne Gore, evidentno je nastojanje da se u Srbiji pronađe integrativni element za društveni sistem koji se raspada. Taj element za Srbe bi trebalo da bude Srpska pravoslavna crkva.

2. O pravnom regulisanju verskog područja u Srbiji

VERA BEZ ZAKONA

Miroslav Keveždi

Ako se stanje u Srbiji ceni prema stepenu ostvarivanja prava na slobodu veroispovesti, kao jednog od osnovnih ljudskih prava, može se reći da ona nije dorasla svom članstvu u Savetu Evrope, pa tako ni članstvu u Evropskoj uniji, kojoj inače nominalno teži. Nedemokratsko i diskriminatorno postavljanje vlasti prema konfesionalnoj raznolikosti Srbije, uz privilegovanje pojedinih verskih zajednica, a još češće privilegovanje samo većinske Srpske pravoslavne crkve, pokazuje da Srbije tako, verovatno, nije dorasla ni pravdi i miru, koji su joj inače preko potrebni.

Godine 2004. Ministarstvo za vere Republike Srbije sačinilo je Prednacrt zakona o verskoj slobodi, crkvama, verskim zajednicama i verskim udruženjima. Posle toga ređali su se prednacrti, ali zakon još nije usvojen. Ono što karakteriše sve verzije dosadašnjih prednacrta, jeste izdvajanje sedam „tradicionalnih“ verskih zajednica, koje su stavljene u povlašćeniji položaj od ostalih. Jednim od stavova pokušava se uvođenje posebnog statusa za Srpsku pravoslavnu crkvu, njenim proglašavanjem za ’’prvu među jednakima’’.

Treba se nadati da će to važno područje uskoro biti pravno regulisano i da će onda prestati diskriminisanje verskih zajednica na državnom nivou i na nivou svakodnevnog života.

______________________________________________________________________________

23.02. 2006.










broj 5

TEMA BROJA: 
POLITIČKE STRANKE, POLITIČKE ELITE 

I RAZVOJ DEMOKRACIJE
I Bosna i Hercegovina

1. Ima li BiH političku elitu 

POREMEĆEN VRIJEDNOSNI SISTEM


Amir Sužanj


Za mnoge političke analitičare veliko je pitanje da li se ovo što vidimo u Bosni i Hercegovini uopšte može nazvati političkom elitom, bar u onom smislu kakav obično susrećemo u savremenom svijetu. Ukupna situacija u zemlji zapravo je proizvod moralnog haosa nakon rata i brojnih eksperimenata međunarodne zajedice, koja je dozvolila političkim strukturama i raznim drugim grupama djelovanje bez ikakvih pravila.

2.    ZASTO BIH (NAŽALOST) NE MOZE BITI GRAĐANSKA DEMOKRATIJA


Tarik Haverić


Ja izražavam zahvalnost današnjoj eliti na brizi, ali to neće ići, a konstitutivno-narodna mudrost uči nas i zašto. »Nije hala daleko, kad na vakat kreneš«: da bi se moglo razmišljati o ostvarivanju građanske demokratije u Bosni 2006, trebalo je zalagati se za nju od 1989. Novi građanski konvertiti krenuli su tim putem s velikim zakašnjenjem, i tek nakon što su iz koncepta »vlasti suverenih naroda« izvukli što se moglo izvući…

II Hrvatska 
1. Intervju s Davorom Gjenerom, političkim analitičarom i publicistom

NEDOSTATAK OBRAZOVANIH POLITIČKIH ELITA


Stojan Obradović


Hrvatska stranačka scena se postupno konsolidira i profilira, ali je još uvijek nedovoljno demokratizirana. Neprevladano i neraščišćeno nasljeđe prethodnih sistema još uvijek značajno opterećuju politički život, pa nacionalistički populizam, klijentelizam, redukcija demokratskih standarda i slične pojave snažno obilježavaju i stranačku scenu i stranački život. U situaciji kada stranke dominiraju političkim životom, nedostatak unutarstranačke demokracije ostavlja negativne posljedice u javnoj i gospodarskoj sferi. Poseban problem jeste nedostatak obrazovanih političkih elita (stranačkih elita, elita izvršne vlasti, elita javne uprave) i oni će posebno eskalirati upravo u procesu europskih integracija. 

2. 

SUGLASNOST U IDEJI O NEPOSREDNIM IZBORIMA I 



KONSENZUS DA SE ONI NE PROVEDU

Goran Vežić

U Hrvatskoj uspostavljena čvrsta partitokracija - općinski, gradski i županijski vijećnici, te saborski  zastupnici više zavise od volje  stranačkog vrha nego od volje birača. S tim u skladu su postavljene i odgovornosti. Birači su tek stroj za izglasavanje što i oni sami sve više shvaćaju. Rastuća apstinencija to pokazuje.

III Srbija i Crna Gora 

1. Intervju s dr. Ljubišom Despotovićem, profesorom sociologije na Filazofskom fakultetu u Novom Sadu 

POGUBAN UTICAJ POLITIČKIH STRANAKA

Bojana Karavidić

Petooktobarsko ushićenje demokratskim promenama u Srbiji, odavno je usahnulo među građanima, ali zato nesmanjenom žestinom traje međustranačka borba. Srbija ima 7,5 miliona stanovnika, a čak gotovo 390 stranaka. U stvarnosti, na sceni je desetak stranaka koje učestvuju u vlasti, ili su blizu nje. 

Može se reći da su one u velikoj meri podstrekači krize u zemlji. Stranke, u stvari, podstiču stalno stanje političkog rata u Srbiji. Svake godine nam se dešava da se u srpskom društvu pauperizovani socijalni sloj koji je već ogroman, sve više širi, da se pravi još veći jaz između siromašnih i bogatih, da su tereti tranzicije mnogo teže podnošljivi za još veći broj građana Srbije nego prethodnih godina, i da se  to malo resursa koji postoje u porodicama troši zbog te sporosti i međusobnih trvenja političkih  stranaka. 

Pokazalo se da političke stranke i ono što bi se moglo nazvati političkom elitom, nisu sposobne da same iz sebe iznedre rešenja i budu sistematične, racionalne u vođenju politike i ubrzavanju procesa tranzicije, kao ni u  približavanju krajnjem cilju integracije u evropski politički, ekonomski i kulturni prostor koji se zove Evropska unija.

2. 

POLITIČKE PARTIJE I NAŠA SVAKODNEVICA


Jasna Milošević, direktorka Agencije za ispitivanje javnog mnjenja, tržišta i medija TNS MEDIUM GALLUP

Svakodnevni život u Srbiji je pod izrazitim uticajem politike. Najvidljivije je to u medijima koji se mnogo više bave političkim aferama, nego bilo kojim drugim događanjima u zemlji i svetu. Stranice dnevnih novina, kao i elektronski programi u najgledanijim terminima, ispunjeni su političkim temama i sučeljavanjima suprotstavljenih političkih opcija. Uprkos tome, uočava se paradoksalni nesklad izmedju svakodnevice ispunjene politikom i aferama i velike zainteresovanosti građana za njih s jedne strane, a s druge - sve slabije izlaznosti na izbore.

Jedan od razloga za takvu situaciju, sudeći prema rezultatima Agencije za ispitivanje javnog mnjenja i tržišta TNS Medium Gallup iz decembra 2005, je prilično deprimirajuća materijalna situacija gradjana Srbije, od koje nisu bolja ni njihova očekivanja od budućnosti.

Osim nezadovoljstva sadašnjom situacijom i načinom na koji Vlada (i stranke koje je čine) tu situaciju rešava, razlozi za  apstinenciju mogu biti i drugačiji. Moguće je da građani nemaju poverenja u političke stranke, nemaju adekvatan izbor, ne znaju koja bi stranka na najbolji način zastupala njihove interese i mišljenja, kao i da nema dovoljne (suštinske) razlike između stranaka.

______________________________________________________________________________

15. 03. 2006.

TEMA BROJA: 
EGZODUSI, IZBJEGLICE, POVRATNICI:

POSLJEDICE NA DRUŠTVENI, EKONOMSKI, DEMOGRAFSKI RAZVOJ

I Bosna i Hercegovina

1.


POLITIKA, IZVORIŠNO I ISHODIŠNO MJESTO
Dušan Babić

Raniji stereotip o suživotu u multietničkoj i multikonfesionalnoj Bosni i Hercegovini, samo je razgoličen u posljednjem ratu. Razbijena je u paramparčad ona idilična slika komšijske zemlje koja je mukotrpno stvarana u Titovoj Jugoslaviji. Izgubio se identitet zemlje u post-Dejtonskoj BiH. Živimo u nekoj virtualnoj stvarnosti, gotovo u košmaru
2. Saniranje izbjegličke krize 

POLITIČKE KALKULACIJE

Amir Sužanj

Čak i popis stanovnistva, koji bi bio normalan u svakoj drugoj državi, u Bosni i Hercegovini poprima političke dimenzije, pa takav posao mnogi posmatraju kao legalizaciju rezultata rata. Međutim, bez tog projekta jednostavno je nemoguće odrediti bilo kakve strateške pravce razvoja industrije, poljoprivrede ili obrazovanja. Pored nacionalne strukture, koja je u ovom trenutku stalni prioritet svih političkih zbivanja, neophodno je znati starosnu, polnu, obrazovnu strukturu.

II Hrvatska 
1. Intervju s demografom dr. Svetozarom Livadom 

NENADOKNADIVI GUBICI

Stojan Obradović 

Ratom izazvani egzodusi stanovništva ostavili su teške demografske, ekonomske, socijalne  i kulturološke posljedice o kojima se malo govori i koje se nedovoljno istražuje. Posebno je zabrinjavajuće da ne postoji svijest o negativnom utjecaju tih procesa  za budući razvoj društva  te o stvarnim razmjerima društvenih gubitaka. U ratu ispražnjena, devastirana i degradirana područja  ne mogu se oporaviti i revitalizirati kolonizacijom. Jedino rješenje je povratak domicilnog stanovništva. Za taj povratak postoji interes, ali je taj interes nemoguće realizirati ako sama država ne pokrene ambiciozan plan povratka koji istovremeno znači i ubrzani i kvalitetni gospodarski razvoj tih područja za što postoje potencijali. 

2. 


RIM - ZADAR via STRASBOURG i NEW YORK 


Goran Vežić

Veliko vijeće Europskog suda za ljudska prava proglasilo se nenadležnim u predmetu tužbe Krstine Blečić protiv države Hrvatske od koje je ona tražila povrat stanarskog prava na stan u Zadru kojeg je napustila ratne godine 1991. i u koji joj je onemogućen povratak.

Vijeće je tako izbjeglo ovaj "vrući krumpir" s obrazloženjem da je ono nenadležno zato što je Hrvatska ratificirala Europsku konvenciju o ljudskim pravima tek 1997. godine, a događaji na koji se žalila Krstina Blečić odigrali su se ranije.

III Srbija i Crna Gora 

1. 

IZBEGLICE DANAS, POSLE VIŠE OD DECENIJE U MIRU

Katica Bengin, pomoćnica pokrajinskog sekretara APV za lokalnu samoupravu


Nikad pouzdano nije utvrđeno ni koliko izbeglih ovde živi. Brojka se kreće između milion 200 hiljada, koliko je (bezočno preuveličano) prikazano posle popisa iz 1996. i 141.000, koliko je rečeno da se ''odazvalo popisu'' 2004.  Koliko je onih koji se nisu odazvali – ne zna se.

''Mesto nedostojno za život čoveka'', kolektivni centri za smeštaj izbeglih, bili su (a i još su) utočište mnogim najsiromašnijim i najugroženijim prinudnim došljacima u Srbiji. Integracija i trajno zbrinjavanje u siromašnoj Srbiji idu sporo, a povratak u zemlje porekla – kako u koju.


Bosna i Hercegovina je privatnu imovinu vratila izvornim vlasnicima, a stanarska prava priznala kao vlasništvo. Hrvatska je proces povrata nekretnina, ali i drugih stečenih prava, maksimalno zakomplikovala i razvukla. Ponuđena kategorija ''stambeno zbrinjavanje'' zbunila je ljude, a sporost u implementaciji izazvala skepsu. A na sve to je i Komesarijat Srbije za izbeglice izrekao još jedno ''istorijsko NE'': ili nekadašnji stanovi, ili keš i to po tržišnoj vrednosti! Niko u Komesarijatu, a ni bilo ko drugi u ovoj našoj čudnoj državi, ne razmišlja o tome da će jednog dana neko morati izaći pred izbegle i preuzeti odgovornost, pa reći: ''mi smo vas podsticali da opstruišete stambeno zbrinjavanje, a sada ste ostali i bez bivšeg društvenog stana, i bez novčane naknade za njega, ali i bez mogućnosti da ostvarite stambeno zbrinjavanje''!

2. 


IME I PREZIME: IZBEGLICA, RASELJENI, POVRATNIK ...

Goranka Jednak

Vlada Srbije pokušava da nadje mogućnost za trajno zbrinjavanje izbeglica. Od Evropske banke za razvoj zatražen je kredit od 20 miliona evra radi izgradnje 1000 stanova za bivše izbeglice koje su uzele ovdašnje državljanstvo, kao i za one kojima je izbeglički status potvrdjen, a imaju mogućnost da otplaćuju kredit.

Još funkcionišu i kolektivni centri za smeštaj izbeglih. Bilo ih je više od 380, a sada je u Srbiji i na Kosovu 121 kolektivni centar. U njima je smešteno 10.500 ljudi, a za njihovo finansiranje iz budžeta je izdvojeno oko 15 miliona evra.

Kada je reč o povratku izbeglica u zemlje porekla, sa Bosnom i Hercegovinom je rešeno više od 95% tog problema. S Hrvatskom je situacija teža: tamošnja Vlada ukinula je stanarsko pravo i povratnicima nudi ’’stanarsko zbrinjavanje’’. To rešenje potencijalnim povratnicima nije najjasnije: ni šta tačno znači, niti kako se to pravo ostvaruje.


Povratak raseljenih s Kosova i Metohije biće omogućen onog trenutka kada Srbi na Kosovu budu bezbedni. Kada budu imali svoje školstvo, zdravstvo, medije, sud do nivoa opštinskog suda, svoju policiju... tada će se lakše odlučiti da se vrate.

______________________________________________________________________________

31.03. 2006.

TEMA BROJA: 
SUSTAVI DRUŠTVENIH VRIJEDNOSTI

U POSTRATNIM DRUŠTVIMA
I Bosna i Hercegovina

1. Kakva društvena svijest, vrijednosti i kulturni obrasci prevladavaju u BiH 

DOMINANTNA VRIJEDNOST KOLEKTIVIZMA


Tanja Topić


Većina sagovornika govori o dominaciji tzv. negativnih vrijednosti u BiH društvu, kao što su korupcija, mito, siva ekonomija, uticaj neformalnih grupa i izrazita dominacija materijalnih vrijednosti. Univerzalne vrijednosti, po njihovom mišljenju, kao što su mir, ljubav, humanizam nalaze se na posljednjem mjestu skale vrijednosti. Neki toj skali dodaju i veliki uticaj vjerskih institucija na društvo, vjerovanje u sudbinu, sreću ili boga kao kreatora i rukovodioca nad ljudskim životima. 

2. Društvene vrijednosti u današnjoj BiH 

U MEĐUPROSTORU

Amir Sužanj


Posljedice sadašnje društvene svijesti nije teško okvirno sagledati. Bosanskohercegovačko društvo je, odmah nakon okončanja rata i potpisivanja Dejtonskog sporazuma, preuzelo ratne obrasce i samo ih prilagodilo uslovnom miru. Upravo zbog toga, Bosna i Hercegovina je u startu postala društvo narušenih vrijednosti. 

II Hrvatska 
1. Intrervju s publicistom Igorom Mandićem 

KULTURNO SAMOSAKAĆENJE


Stojan Obradović 


Kidanje kulturnih veza na bivšem zajedničkom multinacionalnom i europski respektabilnom prostoru odvijao se na svim stranama i vodio je u proces samosakaćenja i autokastracije s pogubnim učincima. Na kulturnom planu zavladali su polupismeni i neobrazaovani segmenti i upropaštena je svaka mogućnost da se o našim povezanostima i razlikama razgovara otvoreno i pošteno. Kultura naših susjeda se minimalizira i podcjenjuje kako bi našu predstaviti većom i značajnijom. A to nije istina. 

2. Intervju s Predragom Matvejevićem, piscem i profesorom na rimskoj Sapienzi

NOVA JUGOSLAVIJA JE MIT NACIONALISTA


Goran Vežić


U glavama hrvatskih nacionalista živi mit da u Srbiji netko hoće pod svaku cijenu novu Jugoslaviju. Srbija ne zna što će sa sobom: Gubi Kosovo, otcijepljuje se Crna Gora, Republika Srpska u BiH neće ostati onakvom kakva jeste... Nitko u Srbiji, a pogotovo ne radikalni nacionalisti koji govore da su im Hrvati dva puta - 1941. i 1991. - zabili nož u leđa, ne želi neku novu Jugoslaviju. Međutim, svijet želi da ovaj prostor, ako želi ući u EU, položi prijemni ispit: Kako funkcionirati u svom vlastitom okružju, sa svojim prvim susjedima gospodarski, politički i kulturno?

III Srbija i Crna Gora 

1. Pozorište nam je i sad (gotovo) kao što je nekada bilo

JANUSOVO NASMEJANO LICE


Dušica Pejović, selektorka Vojvođanskog pozorišnog festivala 2006. 

Najznačajniji pozorišni festival “Sterijino pozorje”, blizina i uticaj BITEF-a, duga pozorišna tradicija (Srpsko narodno pozorište je prvi profesionalni teatar Južnih Slovena i beleži 150-tu sezonu), ali i tradicionalno tolerantno, multinacionalno, multikulturalno i multikonfesionalno društvo, doprineli su tome da i u ovim, ekonomski oskudnim vremenima, vojvodjanski teatar, spada u najproduktivniju i najkreativniju kulturnu sredinu u SCG. A Vojvodina, zbog tih svojih pozorišnih, a i svih drugih specifičnosti i otvorenosti ima i najveću potrebu za nesmetanim kontaktima sa umetnicima iz drugih sredina.     

2. Supkultura: Robert Čoban, direktor najtraženijeg tabloida u bivšoj SFRJ

U ''SVETU'' – SVE(T) JE NAGLAVAČKE


Lazar Kaurin

Na gotovo čitavom prostoru bivše Jugoslavije tržište verifikuje vrednosti, pa sada imamo ogroman broj komercijalnih izdanja i sve je manje takozvane umetničke književnosti ili visoke umetnosti u domenu  filma, pozorišta, slikarstva i medija. 

Poseban je primer novosadskog magazina SVET. To su prve novine u eks federativnim granicama koje su svoje stranice raširile i produžile do novih sistema vrednosti, nastalih na principima ponude i potražnje. Bile su prve pre 16 godina i tada su izazivale zgražanje među ljudima. 

Danas je to jedan od umerenijih među nebrojeno mnogo tabloida, jer se ušlo u konkurenciju kao što se to radi sa svakom robom, sa profitom kao tačkom oslonca. A tabloidi su se namnožili i zato što su nam, u međuvremenu, život i svakodnevica postali tabloidni.

______________________________________________________________________________

14. 04. 2006.

TEMA BROJA: 
EKONOMSKA I SOCIJALNA REALNOST 

NOVONASTALIH DRŽAVA
I Bosna i Hercegovina

1. Ekonomsko stanje u BiH 

TEŠKA AKTUELNA SITUACIJA,

PESIMISTIČNE STRUČNE PROCJENE ZA BUDUĆNOST

Amir Sužanj

Svaki peti stanovnik Bosne i Hercegovine je siromašan, a jedna trećina građana živi na ivici siromaštva. Ova zlokobna rečenica, koju je nedavno izrekao premijer Bosne i Hercegovine, najbolja je slika zapanjujuće teške ekonomske stvarnosti u BiH i pred njom suhi statistički podaci o ekonomskom napretku dolaze pod veliki znak pitanja. Razoreni privredni kapaciteti i, kako tvrde ekonomski eksperti, potpuno promašen proces privatizacije, drže zemlju na samom dnu evropske ekonomske ljestvice.

2. 
PARADOKS POLITIČKOG SUNOVRATA I EKONOMSKOG PLIVANJA 

Dušan Babić

Formalni i neformalni centri političke i ekonomske moći na svim nivoima predstavljaju snažnu branu ekonomskom oporavku i stabilizaciji zemlje. U tom kontekstu lobiranje protiv interesea sopstvene zemlje postaje masovna pojava, naročito u poljoprivredi. Stručnjaci procjenjuju kako samo u duvanskoj industriji BiH godišnje gubi pola milijarde KM. Podsticaji za poljoprivredu su slabašni, jedva tri odsto od entitetskih budžeta. U vjetar odlaze uporna zalaganja kako je turizam ona prava komparativna prednost BiH, posebno tzv. eko-turizam (čisti okoliš i zdrava hrana), kao svjetski trend.
II Hrvatska 
1. Intervju sa Zoranom Malenicom, profesorom sociologije na Pravnom fakultetu Sveučilišta u Splitu 

PERPETUIRAJUĆA KRIZA HRVATSKOG DRUŠTVA

Stojan Obradović 

Socijalnu sliku suvremenog hrvatskog društva obilježava izrazita polarizacija s jednim od najvećih stupnjeva nejednakosti među tranzicijskim društvima. Tako nepovoljna struktura predstavlja značajno ograničenje, pa uz pad kvalitete života prijeti i opasnim razvojnim zaostajanjem. Vladajuće elite nemaju jasno profiliranu socijalnu politiku i pokazuju nespremnost da se suoče s krucijalnim problemima društvenog razvoja među kojima jedno od dominantnih mjesta zauzima potreba za preraspodjelom društvenog bogatstva zbog čega je hrvatsko društvo već duže vremena u perpetuirajučoj krizi. 

2. 

POLITIČKA LAKIROVKA I SUROVA STVARNOST 

Zdravko  Gracin 

Hrvatska pokazuje liderske ambicije u regiji pa je opravdano pitanje kakva je hrvatska gospodarsko-socijalna zbilja koja bi mogla poduprijeti takvu zahtjevnu ulogu. Površna analiza službenih podataka pokazala bi značajna ekonomski napredak posljednjih godina. Međutim, dublje analize upućuju da se na mnogim područjima nude frizirani podaci do kojih se dolazi primjenom neodgovarajućih metodologija, pa je tako npr. BDP umjetno - skoro udvostručen. Dublje analize ekonomskih eksperata upozoravaju na alarmantne podatke među kojima se posebno ističe prava lavina zaduživanja. Stvarna ekonomska i socijalna težina vanjskog duga višestruko je veća od njenog nominalnog iznosa i opasna prijetnja duboko raslojenom društvu kao što je hrvatsko. 

III Srbija i Crna Gora 

1. Guverner Narodne banke Srbije Radovan Jelašić

NE ZADUŽUJTE SE PREBRZO, BIĆE KREDITA I SUTRA

Brano Pijetlović

Pre četiri godine problem je bio da li uopšte ima kredita, a ne pošto su. Sada imamo drugu muku: kredita ima mnogo, ali su skupi. Građani treba da budu mnogo kritičniji, jer kredita će biti i sutra i to još više, a i jeftinijih. 

Nije dobro što su se u godinu dana naši građani toliko zadužili, kao ukupno do 2005. Naime, samo prošle godine udvostručili smo dug po građaninu. A ove kredite neće pojesti inflacija i neće preuzeti država. Ove kredite će svako morati da vrati.   
  

2. 

POLJOPRIVREDA SRBIJE: STANJE I PERSPEKTIVE 
Aleksa Đurić

U bruto nacionalnom dohotku Srbije poljoprivreda učestvuje sa oko 20 odsto, četvrtina izvoza je iz te grane, a zajedno sa prehrambenom industrijom, zapošljava više od 10 procenata aktivnog stanovništva. Posmatrajući udeo poljoprivrede u ekonomiji zemlje, Srbija je na nivou afričkih zemalja, a prema produktivnosti u toj delatnosti je srednje razvijena agrarna država. Dok u razvijenim zemljama Evropske unije jedan poljoprivrednik hrani od 20 do 50 stanovnika, kod nas je taj odnos samo 1:6.

______________________________________________________________________________

27. 04. 2006.

TEMA BROJA: 
SUVREMENI EUROPSKI DEMOKRATSKI STANDARDI 

I REALNOST ZEMALJA JUGOISTOČNE EUROPE

I Bosna i Hercegovina

1. 

EVROPSKI STANDARDI U POST-DEJTONSKOJ  BiH

Dušan Babić

Pravni okvir, ili normativna projekcija, ugrađena u Ustav zemlje, te prateći relevantni zakoni i propisi, posebno oni u sferi medija, predstavljaju najbolje što evropska  pravna misao i praksa nude. Nažalost, vox populi je slabašan i to je najtanja karika ukupnog bh. društva. Oštra i nužna podjela između javnog mnijenja i javne politike, kao jedna od najvećih tekovina zapadne civilizacije, BiH jednostavno mimoilazi. Nema formiranog, definisanog i artikulisanog javnog mnijenja, toliko nužnog u korigovanju vlasti. To je stoga što balast etničke, nacionalne i religijske pripadnosti preteže nad građanskom opcijom. Na tom planu je BiH još uvijek u tranzicionoj nultoj godini. 

2. 


EVROPSKI ZAKONI I BOSANSKE KOČNICE
Amir Sužanj

Početak pregovora o stabilizaciji i pridruživanju s Evropskom unijom postavio je pred Bosnu i Hercegovinu teške zadatke u pravnom smislu. BiH je dužna da uskladi desetine zakona sa evropskim standardima, a mnogi od njih su u dramatičnom raskoraku sa sadašnjom situacijom u Bosni i Hercegovini.  

II Hrvatska 
1. Intervju sa Stjepanom Malovićem, profesorom novinarstva na Sveučilištu u Dubrovniku 

    i direktorom Međunarodnog centra za obrazovanje novinara (ICEJ)

BESPOŠTEDNA KOMERCIJALIZACIJA SROZAVA KVALITETU

Stojan Obradović

Iako je najgora faza borbe za slobodu medija za nama, nema previše razloga za zadovoljstvo. Medijsku situaciju u Hrvatskoj obilježava nova faza pritisaka koji bitno uvjetuju međusobno povezani interesi vlasnika, oglašivača i političkih struktura. Kvaliteta medija je niska, caruje bespoštedna komercijalizacija i senzacionalizam. Veliki medijski izazovi i doprinos demokratizaciji društva u drugom su planu, a približavanje Hrvatske EU tražiti će i ozbiljne promjene posebno na području zakonske medijske regulative. 

2. Intervju sa Zoranom Pusićem, predsjednikom Građanskog odbora za ljudska prava (GOLJP)

PROCES PRIKLJUČENJA EU PODIGNUT ĆE STANDARDE ZAŠTITE LJUDSKIH PRAVA 

Stojan Obradović 

Aktualno stanje ljudskih prava u Hrvatskoj postupno izlazi iz teškog ratnog nasljeđa koje su obilježavali masovna i drastična kršenja ljudskih prava, a koja su se nažalost vrlo često odvijala i pod zaštitom države. U ispravljajnu tih posljedica Hrvatska se u prvom redu mora suočiti s problemom obeštećenja žrtava, te pokrenuti tromo i neefikasno sudstvo. Unatoč još prisutnih, evidentnih problema, može se konstatirati da je u pogledu zaštite ljudskih prava u Hrvatskoj ipak prisutan jedan kontinuirani uzlazni trend, a ohrabruju i promjene u javnom mnijenju dok bi proces priključenja Europskoj uniji trebao predstavljati dodatni, pozitivni pritisak na podizanju standarda u ovom području. 
III Srbija i Crna Gora 

1. Intervju s Tamašem Korhecom, pokrajinskim sekretarom Vojvodine za upravu, propise i prava nacionalnih manjina 

REGIONALNA SARADNJA  I POLOŽAJ NACIONALNIH MANJINA

Zlatibor Vučinić


Projekat Izvršnog veća Vojvodine za afirmaciju tolerancije u Vojvodini je projekat koji ima prvenstveni cilj da širi znanje i svest o multikulturalizmu. Da pospešuje, naročito kod mladih ljudi, učenje o različitosti. Projekat treba da im omogući da spontano savladaju ono što ne mogu da nauče u školi, iz medija, od roditelja - da tolerantno žive sa ljudima koji su različiti od njih. I da tu različitost shvataju kao dragocenu vrednost.

2. 

MEDIJI I EVROPSKI DEMOKRATSKI STANDARDI
Aleksandar GRUJIĆ, glavni i odgovorni urednik Radio Novog Sada

Politički šund koji su, ne tako davno, plasirali mediji u Srbiji, izazvao je masovnu histeriju i ratove, a govor mržnje se i danas dopušta, čak i potencira u pojedinim medijskim kućama. A mediji bi trebalo da su nezaobilazan činilac u uspostavljanju demokratskih standarda i obezbeđivanju pomirenja u regionu. 


Radio Novi Sad je realizovao projekat ''Javni servis Vojvodine – evropska iskustva i građanska svakodnevica''. Ostvario ga je (pokazuju rezultati ankete) prema svim profesionalnim novinarskim i tehničkim standardima, uz učešće još 30-tak radio stanica u regionu.  


U etru je, međutim, još na stotine radijskih emitera (od kojih većina radi mimo zakona), pa gorak ukus ostavlja saznanje da država ne oseća potrebu da zaštiti one koji rade kako treba.

______________________________________________________________________________

08.05. 2006.

TEMA BROJA: 
IZAZOVI MODERNIZACIJE

I Bosna i Hercegovina

1. 

JUGOSLOVENSKA PROŠLOST- EVROPSKA BUDUĆNOST




U BOSANSKO-HERCEGOVAČKOJ STVARNOSTI


Dušan Babić


Danas nema nikakve dileme kako je politički projekat obje Jugoslavije propao. Razlozi su brojni. Ispisani su tomovi knjiga o tome. Stajališta su dijametralno oprečna, a istina o raspadu Jugoslavije obično je negdje u sredini. Naravno, s odrednicom “istina” valja biti krajnje oprezan, jer apsolutne istine jednostavno – nema. Ono što se naziva istinom predstavlja kategoriju naglašene relativnosti i kontekstualnosti. Fakti su jedno, a slaganje istorijskog mozaika pomoću fakata nešto drugo.

2. Približavanje Evropskoj uniji 

TRNOVIT PUT


Amir Sužanj


Evropske perspektive Bosne i Hercegovine očito zavise od dva veoma klimava parametra. S jedne strane su domaće političke strukture, čija je sposobnost da izgrade politički, ekonomski i pravosudni sistem sposoban za evropske izazove krajnje upitna. S druge strane je sama Evropska unija, čija strategija daljeg širenja, razdirana različitim unutrašnjim interesima, doživljava duboku krizu, sa velikim upitnikom nad balkanskim regionom, objektivno nesposobnim da se prilagodi dinamičnim i neumoljivim evropskim ekonomskim tokovima.

II Hrvatska 
1. 



REDUCIRANA MODERNIZACIJA 


Davor Gjenero


Analiza demokratske tranzicije i izgradnje društva u Hrvatskoj 1990-2005. pokazuje da se društvena transformacija odvijala u različitim periodima po različitim tranzicijskim scenarijima. Model pogodbene tranzicije koji je uveden velikom političkom smjenom nakon 2000. godine donio je ograničene društvene reforme ali je uza sve nedostatke uspio stabilizirati političke odnose u društvu. Važan dio te stabilizacije jeste i početak pozitivne političke profilacije, trenutno vladajućeg, HDZ-a. Po prvi puta dominantne političke opcije u vlasti i oporbi imaju zajedničke globalne političke ciljeve - uvođenje Hrvatske u Europu. Time su stvoreni uvjeti za početak modernizacije hrvatskog društva bez obzira što je za sada ta modernizacija u značajnoj mjeri reducirana. Značajan razlog te redukcije treba tražiti i u paradoksalnoj činjenici da je civilno društvo koje je do sada bilo važan činilac demokratskih procesa ušlo u ozbiljnu krizu i njegovi akteri ne uspijevaju na odgovarajući način artikulirati ključna pitanja i izazove daljnjeg društvenog razvoja. 

2. 



NEPOVOLJNI SCENARIJI PRIJETE 


Milan Ivanović 


Turbulentne tranzicijske promjene u Hrvatskoj, dodatno opterećene ratom, hrvatsko je društvo obilježilo kaotičnim procesima u kojima je u većoj mjeri do izražaja došla retradicionalizacija nego li modernizacija. U vakuumu raspada socijalističkog sustava pokazala se velika nepripremljenost za vrijednosti pluralne demokracije i građanskog društva, a na pojedinim područjima i elementi civilizacijskog nazatka.


Hrvatska trenutno opasno kasni za suvremenim društveno-ekonomskim, političkim i kulturološkim procesima i to može ostaviti dugoročne posljedice na njen razvoj. Zbog toga je nužna mobilizacija građana, jačanje socijalne kohezije i uopće cjelovita rekonstrukcija društva kako bi se pokrenulo gospodarstvo i ubrzalo stvarno, a ne samo formalno uključivanje u europske integracije. 

III Srbija i Crna Gora 

1.  Intervju s pomoćnikom pokrajinskog sekretara za sport i omladinu Vladimirom Kozbašićem

MLADI BEZ ŠANSE - DRUŠTVO BEZ PERSPEKTIVE


Goranka Jednak

Akcioni plan politike Izvršnog veća Vojvodine za mlade je pokušaj stvaranja strateškog dokumenta koji će utvrditi stanje i definisati modele za rešavanje problema. Ideja je nastala usled odsustva strateškog programa za omladinu, kao i zbog nerezumevanja problema sa kojima se mladi susreću.

Najveća prepreka za brže rešavanje problema je slaba pokretljivost mladih. Ona je  izazvana lošim materijalnim i socijalnim prilikama, nepostojanjem adekvatne infrastrukture, sporošću reformi u društvu i pogotovu ograničenom slobodom kretanja van zemlje, zbog strogog viznog režima.

2. Denacionalizacija kao breme prošlosti, koje odlaže budućnost

NASLEDNICI BEZ NASLEĐA


Miroslav Keveždi

Od svih bivših socijalističkih država, uključujući i države nastale raspadom SFRJ, jedino Republika Srbija još nije zakonski regulisala obeštećenje bivših vlasnika i povraćaj imovine oduzete prilikom uspostavljanja socijalističkog režima.

Vraćanje imovine u ovom trenutku ne odgovara onima koji tom imovinom raspolažu. S druge strane, ono bi pomoglo da se transformacija kapitala iz državnih u privatne ruke značajno ubrza, da se privatizacija učini sigurnijom za strane investitore i da se približimo Evropskoj uniji. 

______________________________________________________________________________

16. 05.
2006.

TEMA BROJA:  FAKTORI POTICANJA I BLOKADE SURADNJE

MEĐU NOVONASTALIM DRŽAVAMA BIVŠE JUGOSLAVIJE
I Bosna i Hercegovina

1. 

PREVLADAVANJE PROŠLOSTI – USLOV ISTINSKE SARADNJE 


Amir Sužanj


U rascjepu između međusobnih odnosa i različitih stavova o širenju Evropske unije, saradnja među zemljama u ovom regionu nameće se kao neminovnost. Međutim, nesumnjivo je da su faktori poticanja te saradnje i danas vrlo ograničeni, za razliku od faktora razgradnje ili u najmanju ruku blokiranja tih pozitivnih procesa. Činjenica je da se politička vodstva svih ovih zemalja ponašaju slično i da je glavno obilježje njihovog djelovanje neka vrsta balansiranja između zahtjeva međunarodne zajednice i integracija u evropske tokove s jedne, i raspoloženja unutar samih država s druge strane.

2. 


FAKTORI SARADNJE: PREDNOSTI I OGRANIČENJA


Dušan Babić


Led je najprije probio Balašević svojim koncertom u sarajevskoj Skenderiji s proljeća 1997. godine. “Prešao sam bregove i planine, reke i mostove, čak i granice. Ne vredi, mi ćemo uvek biti zemljaci”, rekao je u nadahnutom obraćanju publici u prepunoj dvorani, što je bilo propraćeno gromoglasnim i dugotrajnim aplauzom. “Zemljaci” su ta magična riječ, teško prevediva na druge jezike, jer ima posebno značenje na ovim prostorima, naročito tamo gdje se govori jedan jezik, bez obzira na njegove varijante i nazive. Upravo je jezik najčvršći argument tezi o jedinstvenom kulturnom prostoru.

II Hrvatska 
1.




RUŠENJE TABUA 


Zdravko Gracin 


Malo je zemalja s kojim hrvatsko gospodarstvo ima pozitivnu vanjsku trgovinsku bilancu a među njima se ističu upravo zemlje iz nekadašnje zajedničke države poput Bosne i Hercegovine ili Srbije i Crne Gore. Posljednjih godina gospodarska suradnja u regiji bilježi galopirajući rast pokazujući da su u pravu bili oni koji su naspram političkih animoziteta zagovarali povratak "prirodnim" tržištima i rušenje tabua koje su nametnule ratne i nacionalističke politike. Dapače, gospodarska suradnja i povezivanje poslovnih subjekata i ekonomija zemalja u regiji nameće se kao nužan model konkurentnosti razvijenim zapadnim trgovačkim i proizvodnim sustavima . 

2. Intervju s ekonomskim analitičarom dr. Branimirom Lokinom 

REINDUSTRIJALIZACIJA REGIJE BIO BI POVIJESNI DOBITAK


Stojan Obradović


Pritisci koji dolaze iz Europske unije za većom integracijom prostora tzv. Zapadnog Balkana nije dovoljno osmišljen i ne nudi ovim zemljama jasnu viziju koristi i prednosti koje takve integracije nose. Ekonomska suradnja zemalja bivše Jugoslavije odvija se puno povoljnije nego što bi se to moglo zaključiti iz onoga što se prezentira u javnosti , ali tim zemljama nedostaju sredstva (kapital) kako bi suradnja jačala a često su i pod pritiskom neriješenih postratnih problema koje otežavaju njihov razvoj. Poseban problem u ovim zemljama je uništavanje proizvodnog sektora te sve veća ovisnost i razvojna kriza. Reindustrijalizacija se nameće kao jedno od ključnih rješenja u ovim državama koje bi donijelo uspješniju regionalnu gospodarsku suradnju i efikasnije integracije čitavog prostora. 

III Srbija i Crna Gora 

1. Intervju s Branislavom Bugarskim, direktorom Fonda za podršku investicija u Vojvodini (VIP fond) 

NAŠ NAJVEĆI NEPRIJATELJ JE LOŠ IMIDŽ


Goranka Jednak

Vreme finansiranja domaćeg razvoja donacijama je na izmaku. Veći zamah privrede iziskuje povezivanje privrednika i direktna ulaganja stranih i domaćih investitora, za šta Vojvodina ima mnogo prostora.

Ali, ako hoćemo da sarađujemo s ljudima u svetu, koji nemaju vremena da se udubljuju u političko-istorijske analize naše stvarnosti, tada moramo da se prilagodimo njihovom načinu funkcionisanja i s njima sarađujemo na osnovu informacija koje im o nama prezentuju njihovi mediji. Do sada su im prezentovali samo loše vesti o nama. Dakle, naš najveći problem je negativan imidž koji smo stekli u svetu i koji moramo što pre da popravimo.

2. 
PREKOGRANIČNA SARADNJA U ZAŠTITI SREDNJEG TOKA DUNAVA

Dragana Ratković

Očuvanje i unapređenje zaštite Podunavlja treba da ide ka uspostavljanju prekogranične saradnje, pre svega radi usklađivanja mera zaštite, komunikacije s lokalnim zajednicama, prepoznavanja značaja vrednosti područja i razvoja projektnih aktivnosti, primerenih programima zaštite i razvoja. Nevladine ekološke organizacije su to prve shvatile i one su postavile temelje prekogranične saradnje. Tu saradnju trebalo bi što pre da verifikuju i državni organi, jer Dunav može da bude granica među područjima, ali on je i krvotok koji povezuje i omogućava nesmetan protok ljudi i dobara.

______________________________________________________________________________

25. 05.
2006.

TEMA BROJA: 
MODELI NOVE SURADNJE:

PRIJETNJA ILI RAZVOJNA ŠANSA
I Bosna i Hercegovina

1. 




POD ŠAPOM PROŠLOSTI


Tanja Topić


Za dobar dio stanovništva BiH, njihova država je „nužno zlo“, dok većina istraživanja pokazuje da više od polovine stanovništva BiH ne doživljava svojom državom, što rezultira velikim strahovima unutar nje. Oni su najizraženiji unutar bošnjačkog korpusa.


Dovoljno je prisjetiti se nogometnih utakmica, kada državljani BiH navijaju za momčadi iz susjednih država. Čak u duelima reprezentacije sopstvene države protiv neke treće (recimo Danske) i tad navijaju za BiH protivnike. U navijanjima ih uglavnom predvode politički lideri. Psiholozi smatraju da je tu emotivnu vezu nemoguće prekinuti na silu ili dekretom. 

2. 
PARCIJALNI I NACIONALNI INTERESI JAČI OD DRŽAVNOG INTERESA


Amir Sužanj


Ono što Bosnu i Hercegovinu stavlja u specifičan položaj u odnosu na druge zemlje bivše Jugoslavije jesu ustavna rješenja. Dejtonski sporazum je u političkom smislu definirao nekoliko rješenja kakva se rijetko mogu sresti u savremenoj političkoj praksi, a najznačajnije od njih je činjenica da narodi u Bosni i Hercegovini imaju neuobičajen politički subjektivitet. Prema mišljenju bivšeg člana državnog Predsjedništva i aktuelnog poslanika u Parlamentu Bosne i Hercegovine Beriza Belkića, upravo takve ustavne odredbe, pored ratnog nasljeđa, umnogome opterećuju odnose  Bosne i Hercegovine s njenim susjedima. 

II Hrvatska 
1. Intervju s privrednikom i kolumnistom "Feral Tribunea" Mirom Kučićem, članom uprave  tvornice "Sardina" iz Postira na Braču

VRATA SE OTVARAJU, ALI KROZ NJIH NEMA TKO PROĆI


Goran Vežić


Istaknuti privrednik i intelektualac Miro Kučić kaže da samo neuki ljudi mogu misliti da balkansko zajedničko tržište može škoditi na ovaj ili onaj način. Balkan je tržište od 50 milijuna ljudi i u njemu je budućnost. Kučić pozdravlja svaki iskorak koji se odnosi na stvaranje velikih korporacija, gospodarskih udruženja i ugovora koji će olakšati međusobne ekonomske veze balkanskih zemalja. Tek rijetki političari otvaraju vrata toj suradnji - poput hrvatskog predsjednika Mesića - ali kroz ta vrata nema tko proći: ex-jugoslavenske ekonomije još su preslabe da bi prelazile granice. 

2. 

NEVLADINE ORGANIZACIJE I EKONOMSKI RAZVOJ REGIJE 


Zoran Pusić


Privrede i privrednici stabilnih demokratskih država normalno surađuju jer ih na to potiču njihovi realni interesi. Međutim, da bi se potakla ekonomska suradnja zemalja koje su prošle kroz međusobne sukobe nisu dovoljni samo realni interesi već je nužno slamanje i niza političkih prepreka, predrasuda i iracionalnosti koje su ti sukobi ostavili za sobom. Zbog toga su pojedine nevladine organizacije i njihovih regionalne mreže svoje aktivnosti usmjerilo upravo u tom smjeru. Jedna od najuspješnijih takvih regionalnih NGO mreža jeste Igmanska inicijativa koja je pokrenula brojne aktivnosti među zemljama regije od bilateralnih i trilateralnih gospodarskih sporazuma, mini schengenskog rješenja u daytonskom trokutu do Zone slobodne trgovine, zone koju je kasnije i EU predložila zemljama regije kao najefikasniji model njihove ekonomske suradnje. Igmanska inicijativa tako potvrđuje da organizacije civilnog društva mogu bitno doprinijeti političkoj stabilizaciji i ekonomskom razvoju regije. 

III Srbija i Crna Gora 

1. iNTREVJU s Aleksandrom Popovom, direktorom Centra za regionalizam u Novom Sadu 

IGMANSKA INICIJATIVA – JEDAN OD MODELA SARADNJE

Goranka Jednak
Igmanska inicijativa je formirana od najeminentnijih stručnjaka u politici, ekonomiji i kulturi u Bosni i Hercegovini, Hrvatskoj i Srbiji i Crnoj Gori. Njen cilj je da oceni napredak u normalizovanju odnosa između država u dejtonskom trouglu i da predlaže načine za ubrzanje procesa normalizovanja tih odnosa. 

Osnova svake normalizacije odnosa je nesmetana komunikacija među ljudima, posebno nakon ratova vođenih na našim prostorima. Inače će svako nastaviti da se vrti u sopstvenim krugovima, pre svega krugovima mržnje i stereotipa o drugima. 

Ako budemo u stanju da ponovo stvaramo ’’malu Evropu’’ na ovom našem prostoru, bićemo poželjniji i kao članovi velike porodice unutar Evropske unije.
2.  Intervju s Bojanom Pajtićem , predsednikom Izvršnog veća  Vojvodine 

SARADNJA SA SVIMA, NA OBOSTRANU KORIST

Radoslav Šeguljev

Evroregion Dunav–Kriš–Moriš–Tisa stvoren je 1997. godine i funkcioniše na osnovu Protokola za saradnju, koji su potpisali predstavnici po 4 županijska odbora u Rumuniji i Mađarskoj i Izvršnog veća Vojvodine. Smatran je, s pravom, istorijskim dokumentom, jer je bio snažan podsticaj za stvaranje prvih prekograničnih institucija i za razvoj boljih odnosa među lokalnim administracijama u trima državama.

’’Korist od našeg učešća u DKMT ogleda se u mogućnostima da neke probleme rešavamo zajednički sa susedima, a i u tome što, zahvaljujući tim susedima i njihovom položaju u Evropskoj uniji, za rešavanje tih problema imamo pristup evropskim fondovima, kojima sami ne bismo mogli da pristupimo’’, kaže predsednik Izvršnog veća Vojvodine Bojan Pajtić.

